
     R  E  P U  B  L  I  K  A    E   S  H  Q  I  P  Ë  R  I  S  Ë
  BASHKIA TIRANË
KËSHILLI BASHKIAK

V E N D I M

Nr. 5, datë 31. 01. 2018
PËR MIRATIMIN E LISTËS PËRFITUESE DHE DHËNIEN NË PËRDORIM TË BANESAVE TË NDËRTUARA PËR STREHIMIN E FAMILJEVE TË KOMUNITETIT ROM NË SHKOZË, NGA ZBATIMI I PROJEKTIT “NEW HOUSE-NEW LIFE: REHABILITATION OF ROMA COMMUNITY SETTLEMENT”

Në mbështetje të nenit 8, pika 2, nenit 9, pika 1, nënpika 1.1, shkronja “b”, nënpika 1.2, shkronjat “a” dhe “c”, nënpika 1.6, shkronja “a”, nenit 54, shkronja “e” dhe nenit 55, pikat 4 dhe 6 të ligjit nr.139/2015 “Për vetëqeverisjen vendore”, nenet 901-912 të ligjit nr. 7850, datë 29.7.1994 “Kodi Civil i Republikës së Shqipërisë”, të ndryshuar, ligjit nr. 8402, datë 10.09.1998 “Për kontrollin dhe disiplinimin e punimeve të ndërtimit”, të ndryshuar, kontratës, me nr.prot. 16991, datë 02.06.2016 midis Bashkisë Tiranë dhe Italian Albanian Debt for Development Swap Agreement (IADSA), me propozim të Kryetarit të Bashkisë, Këshilli Bashkiak, 
V E N D O S I:
1. Miratimin e listës përfituese dhe dhënien në përdorim të banesave të ndërtuara për strehimin e familjeve të komunitetit rom në Shkozë, në zbatim të projektit “New House – New Life: Rehabilitation of Roma Community Settlement”, sipas Shtojcës nr.1, bashkëlidhur dhe pjesë përbërëse e këtij vendimi. 
2. Për shpërndarjen, sistemimin dhe dorëzimin e banesave për këto familje, autorizohet Drejtoria e Përgjithshme Nr. 3 e Punëtorëve të Qytetit dhe Drejtoria e Përgjithshme e Shërbimeve Sociale, proçes që do të kryhet pas nënshkrimit të formularit të aktit të dhënies dhe marrjes në dorëzim, i cili është pjesë e kontratës që do të nënshkruhet midis Bashkisë Tiranë dhe përfituesve të këtyre banesave. 

3. Në zbatim të pikës 1, të këtij vendimi, ngarkohet Drejtoria e Përgjithshme Nr. 3 e Punëtorëve të Qytetit, për lidhjen e kontratës së huapërdorjes me familjet përfituese, sipas modelit të kontratës, të pasqyruar në Shtojcën nr. 2, që i bashkëlidhet këtij vendimi dhe është pjesë përbërëse e tij.

4. Drejtoria e Përgjithshme Nr. 3 e Punëtorëve të Qytetit të kryejë çdo veprim të nevojshëm për mbikëqyrjen periodike të këtyre banesave, në përputhje edhe me kushtet kontraktuale të marra përsipër nga palët. 
5. Ngarkohet Drejtoria e Përgjithshme e Shërbimeve Sociale për marrjen e masave të nevojshme për përmbushjen e detyrimeve për mbrojtjen e fëmijëve, sipas legjislacionit në fuqi.
6. Në përmbushje të detyrave të ngarkuara Drejtorisë së Përgjithshme Nr. 3 e Punëtorëve të Qytetit, sipas pikës 4 të këtij vendimi, ngarkohen Drejtoria e Përgjithshme e Burimeve Njerezore dhe Drejtoria e Përgjithshme e Menaxhimit Financiar të rishikojnë strukturën organizative të kësaj Drejtorie dhe fondet buxhetore për vitin 2018.
7. Ngarkohen Kryetari i Bashkisë, Drejtoria e Përgjithshme e Shërbimeve Sociale, Drejtoria e Përgjithshme e Punëve Publike dhe Drejtoria e Përgjithshme Nr. 3 e Punëtorëve të Qytetit për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.

